
Imvura n’izuba byakundaga kujya
impaka, bigahora bicyocyorana.
Imvura ikavuga ko ari yo ifitiye ibiri ku
ist akamaro. lzuba na ryo rikavuga ko
ridahari ibyo ku isi bitabaho.




Imvura n'izuba byafataga ibiremwa
byo ku isi nk’inshuti zabyo. Buri cyose
kigahora cyumva cyakora uko gishoboye

ngo byishime.



Imvura ikagwa, ibintu byo ku isi
bikamera neza, ibiribwa bikaboneka.
lzuba rikava mu rugero, ibyo ku isi

ntiblglre ikibazo.




Umunsi umwe, izuba riribwira riti : “Reka
nshane cyane inshuti zange zishime.”
Nuko izuba riracana karahava. |bintu

byose byari ku isi biraryinuba.



Ubushyuhe buba bwinshi. Imigezi irakama,
amazi aba make, ibimera na byo bitangira
kuma. Hadateye kabiri, ibyo ku isi byose
bivugira icyarimwe biti : “Turashaka imvura.”




Imvura yumvise ibyo ku isi biyishaka
irishima cyane. Muri ako kanya, ibicu
birahinduka, umuyaga na wo uhuha ari

mwinshi.



Imvura nyinshi iragwa, inzuzi ziruzura,
umwuzure uratera utwara abantu n’ibyabo.
Imisozi irariduka, inyamaswa zibura aho
zihungira, ibintu ku isi biradogera.




Ibintu byose byari ku isi birashoberwa.
Bitangira kwamagana izuba n’imvura. lzuba
n'imvura bibibonye bigira agahinda maze
bijya kwihisha. lzuba ntiryongera gucana ku
isi haba umwijima. Imvura na yo ntiyongera
kugwa. |bicu bigahora bizerera mu kirere.




Ibiremwa byo ku isi bijya qushaka
umuntu kuko yari umutware. Maze
bimutura agahinda kabyo. Bimubwira ko
bidashobora kwihanganira imyitwarire

.//

mibi 9’imvura n'izuba.




Umuntu abonye ibintu bikomeye, atumira
ibiremwa byose mu nama. Atumira kandi
imvura n'izuba. Umunsi w’'inama ugeze,
iritabirwa. Abaje mu nama bose bari
barakariye cyane imvura n’izuba.



Umuntu atangira inama. Abwira imvura
n’izuba ibyifuzo by'ibiremwa byo ku isi.
Aravuga ati: “Ibiri ku isi birifuza imvura
iringaniye. lkindi kandi birifuza n’izuba

riring anlge.”




Umuntu yerekana ibyangiritse byose ku
isi. Imvura n’izuba bibibonye birumirwa.
lzuba n'imvura bisaba abari aho imbabazi,
kubera ibibazo byateje ku isi.



lzuba ritaha rifite isoni, maze rikwirakwiza
imirasire myiza ibereye ijisho.

Bukeye ryerekana ubwirakabiri, ibiremwa
bitangarira ukuntu izuba riri inyuma

g’ukwezi. a




— ——— N . S

Imvura na yo igwa mu rugero itanga
amahoro ku isi.

lkajya imanura ibitonyanga izuba riva,
hakaza umukororombya.

Kuva ubwo, imvura n’izuba bibana mu
mahoro, bikajya bisimburana iteka.









